
§ 1. Navn og heimstaður
Navn felagsins er Yrkisfelag teirra, ið starvast í tryggingar-fíggjar- KT o.l. fyritøkum, stytt YTF. Heimstaður felagsins er Tórshavn.
Stk. 2: Felagið heftir einans við ognum sínum.
§ 2. Endamál
Endamálið er at standa saman um at røkja starvsligu og fíggjarligu áhugamál limanna.
§ 3. Limaskapur
Øll, ið kunnu taka undir við endmáli felagsins kunnu gerast limir. 
Stk. 2. Útmelding skal vera skrivlig við 1 mðr. freist til 1. í einum mánaði ella tá viðkomandi fer úr starvinum
Stk. 3. Limur sum sigur seg úr felagnum kann gerast limur aftur. Sakkøn hjálp kann fáast eftir 3 mánaðir, tá bara í málum sum hava tikið seg upp eftir innlimanina. Hetta er ikki galdandi um limur fer úr starvi og kemur aftur í starv.      

Stk. 4. Limur sum er farin frá vegna aldur, skal hava møguleika at vera hvílandi limur. Hvílandi limur hevur rætt at koma til aðalfundin tó uttan atkvøðurætt. Limagjaldið skal ásetast á aðalfundinum. 
§ 4. Aðalfundur
Aðalfundur verður hildin á hvørjum ári í seinasta lagi 1. desember.  Skráin er henda:
1. Fundarstjóraval
2. Frágreiðing nevndarinnar um virksemi felagsins síðan seinasta aðalfund
3. Frágreiðing nevndarinnar um fíggjarliga virksemi og støðu felagsins
4. Nevndarval. Lokalval verður kunngjørt
5. Val av grannskoðara
6. Innkomin mál
7. Áseting av limagjaldi
8. Ymiskt
Stk. 2. Aðalfundurin er viðtøkuførur, um hann er hóskandi lýstur í minsta lagi 4 vikur frammanundan. Innkomin mál skulu vera nevndini  í hendi í seinasta lagi 8 dagar fyri fundin og hóskandi atkomulig hjá limunum fyri fundin.
Limakort skal vísast, tá møtt verður til aðalfundar. 

Stk. 3. Allar avgerðir krevja vanligan meirluta, soleiðis at fleiri eru fyri enn ímóti. Bert møttu limirnir á aðalfundinum kunnu greiða atkvøðu. Atkvøðast kann ikki við fulltrú. Einans mál, ið eru lýst og innkomin til tíðina kunnu avgerast. 
Stk.4. Nevndarlimir skulu veljast lokalt á hesum arbeiðsplássinum: Betri Banki, Elektron, Lív, Norðoya Sparikassi, Suðuroyar Sparikassi og Betri Trygging. Nevndarval verður hildið annað hvørt ár (ólíka árstal) í septemur ella oktobur mánað at kunngera á aðalfundinum sama ár. Afturval kann fara fram. Til vanlig nevndarval verða í mesta lagi tríggir nevndarlimir valdir hvørja ferð.

Stk. 5. Val av grannskoðara.
Stk. 6. Eykaaðalfundur kann haldast, tá ið nevndin heldur hetta vera neyðugt, og skal haldast, um 40 av limunum skrivliga krevja hetta við ávísum fundarevni  á skránni.
§ 5. Nevndin
Stk. 1. Nevndin er viðtøkufør tá meirilutin av nevndarlimunum eru møttir. Vanligur meirluti er galdandi, tó skulu í minsta lagi tríggjar atkvøður vera fyri.
Nevndarlimur, ið ikki fær møtt, kann geva álitisfólki boð at møta á nevndarfundi.
Stk. 2. Nevndin kann taka allar avgerðir, uttan tá ið um keyp og sølu av fastogn, veðseting og borgan ræður. Tílík mál skulu leggjast fyri aðal- ella eykaaðalfund til avgerðar.
Stk. 3. Nevndin skipar seg við formanni og næstformanni. Formaðurin leiðir og skipar nevndarvirksemi og virksemi felagsins annars sambært hesum viðtøkum, gjørdum samtyktum, leiðreglum og góðum yrkisfelagssiði.
Stk. 4. Nevndarlimur skal vera myndugur  og kann ikki samstundis vera limur í nevnd/stjórn arbeiðsgevarans.
§ 6. Roknskapur
Roknskaparár felagsins er kalendarárið. Fyrsta árið verður tó frá stovnan til 31. desember árið eftir. 
§ 7. Grannskoðan
Tann á aðalfundi valdi grannskoðari skal antin vera skrásettur ella løggildur. 
§ 8. Avtøka
Avtøka felagsins fer fram eins og ásett er um innkalling til aðalfund, tó við herdum kravi til hóskandi lýsing. Fundarskráin skal greidliga boða frá avtøku og uppskot til, hvør ella hvørji skulu fáa møguligar ognir, ið eftir eru, tá ið allar skyldur eru greiddar.
Stk. 2. Í sambandi við avtøku kann nevndin lata sakkønum starvið at avtaka felagið.
Soleiðis samtykt á stovnandi aðalfundi tann 9. sept. 2011
________________________(sign)
Fundarstjórin
§ 4. stk 2 broytt á aðalfundinum 26. oktober 2012.
§ 4. stk 1 nevndarval , § 4. stk. 4, § 5. stk 1 og nýtt stk. 4, eru broytt á eykaaðalfundinum 10. september 2014. 
§ 3. Nýtt stk. 2,3,4. Í § 4. stk 4 varalimir tikið burtur. §5 stk.1 nýtt at nevndarlimur kann senda álitisfólk fyri seg.   
Broytt á aðalfundinum 20. oktober 2017:
§ 4. stk.4. Nevndarlimir skulu veljast lokalt á hesum arbeiðsplássinum: Betri Banka Eik Banki, Elektron, Lív, Norðoya Sparikassi, Suðuroyar Sparikassi og Betri Trygging Tryggingarfelagið Føroyar. Hvørt valskeið er  tíðin millum tríggjar aðalfundir. Til vanlig nevndarval vera í mesta lagi tríggir nevndarlimir valdir hvørja ferð.
Broytt á aðalfundunum 22. Oktober 2021
§ 3. Limaskapur
Stk. 3. Limur sum sigur seg úr felagnum kann gerðast limur aftur, tó treyta av, at viðkomandi má gjalda limagjald fyri ta tíðarskeið, sum er ímillum útmeldan og innmeldan. Hetta er ikki galdandi um limur fer úr starvi. 
Nýtt:
Stk. 3. Limur, sum sigur seg úr felagnum, kann gerast limur aftur. Sakkøn hjálp kann fáast eftir 3 mánaðir, tó bara í málum, sum hava tikið seg upp eftir innlimanina. Hetta er ikki galdandi, um limur fer úr starvi og kemur aftur í starv.      

Broytt á aðalfundinum 21. oktober 2022
§ 4.
Stk.4. Nevndarlimir skulu veljast lokalt á hesum arbeiðsplássinum: Betri Banka, Elektron, Lív, Norðoya Sparikassi, Suðuroyar Sparikassi og Betri Trygging. Hvørt valskeið er  tíðin millum tríggjar aðalfundir. Til vanlig nevndarval vera í mesta lagi tríggir nevndarlimir valdir hvørja ferð.
Nýtt § 4
Stk.4. Nevndarlimir skulu veljast lokalt á hesum arbeiðsplássinum: Betri Banki, Elektron, Lív, Norðoya Sparikassi, Suðuroyar Sparikassi og Betri Trygging. Nevndarval verður hildið annað hvørt ár (ólíka árstal) í septemur ella oktobur mánað at kunngera á aðalfundinum sama ár. Afturval kann fara fram. Til vanlig nevndarval verða í mesta lagi tríggir nevndarlimir valdir hvørja ferð.



